
Pou Piblikasyon Imedyat: 1ye oktòb 2013 

GOUVÈNÈ CUOMO ANONSE TÈ ESSEX CHAIN LAKES YO OUVRI KOUNYE A POU PIBLIK LA AMIZE L 

 

Nan Kad Plan Pwoviza a, Piblik la pral Gen Aksè – pou Premye Fwa depi 100 Lane – nan 11.600 Ak Tè 

ak Dlo Forè Adirondack yo  

 

Gouvènè Andrew M. Cuomo te anonse jodi a, pou premye fwa depi plis pase 100 lane apeprè 11.600 ak 

tè ak dlo sou tè Essex Chain la nan mitan Adirondacks yo ouvri kounye a pou piblik la pou aktivite 

rekreyasyon anplennè. Dapre yon plan pwovizwa ki plase anba jesyon Department of Environmental 

Conservation (DEC), piblik la ka rantre sou tè sa yo apati jodi a, premye oktòb. 

 

“Essex Chain Lakes yo ak pwopriyete nou te achte nan men Finch Pruyn lan se resous natirèl mayifik 

rezidan ak vizitè nan New York ka jwi kounye a pou premye fwa depi plis pase yon syèk,” te deklare 

Gouvènè Cuomo. “Dapre premye plan sa, nou ka atire touris epi ponpe aktivite ekonomik ki nesesè anpil 

nan rejyon an pandan tou anmenm tan n ap ekilibre bezwen kominote a nan Pak la ak pwoteje 

pwopriyete a pou jenerasyon kap vini yo. Pandan sezon otòn sa,  m ankouraje piblik la esplore pati vyèj 

ak enkwayab Adirondacks yo.” 

 

“Gouvènè Cuomo pran angajman pou l kreye nouvo opòtinite pou amizman ak touris anplennè epi plan 

pwovizwa sa pral founi aksè nan bèl tè ak dlo sa yo,” te deklare Manm Komisyon DEC a, Joseph Martens . 

“Resous natirèl yo ki sou Essex Chain Lakes Tract la ofri yon gwo kantite opòtinite pou aktivite aktif ak 

kam epi plan sa pral pèmèt Nouyòkè ak touris jwi tè sa yo, ki pral tou benefisye ekonomi rejyonal la.” 

 

Nan mwa Out 2012, Gouvènè Cuomo te anonse Eta New York te siyen yon akò ak Nature Conservancy 

(TNC) pou l posede 69.000 ak tè, ki anvan sa te pwopriyete Finch Pruyn Paper Company, pandan senkan. 

Li te reyisi pran twa gwo pòsyon tè nan akizisyon sa pou kounye a: Essex Chain of Lakes la, pasèl Indian 

River a, ak pasèl OK Slip Fall la. Ak plis ouvèti pou piblik la nan pasèl tè Essex Chain Lakes la, apeprè 

22.000 ak tè pwoteje forè a ki te pwopriyete Finch Pruyn anvan sa, vinn ouvri pou piblik la, pou ofri 

premye destinasyon pou aktivite anplennè.  

 

Plan pwovizwa a DEC ap jere a pèmèt piblik la rantre sou tè sa yo anvan klasifikasyon final tè yo ak 

reyalizasyon yon plan jesyon inite (UMP). 

 



 

Haitian Creole 

Pou wè yon kat pasèl tè Essex Chain Lakes la, ale sou 

http://www.governor.ny.gov/assets/documents/Essex-chain-access.pdf.  

 

Gen aktivite anplennè pou piblik la sou nouvo tè ki ouvri sa yo tankou pwomad apye, ski afon, rakèt 

(mache nan nèj) ak monte cheval sou plizyè mil ansyen wout nan bwa yo; chase, mete pyèj pou bèt ak 

koupe zèb sou tè ozalantou yo; epi aktivite peche ak rame sou Essex Chain Lakes yo ak lòt dlo sou tè a. 

Lè yo konbine ak plis pase 10.000 ak yo sou Rivyè Hudson ak Cedar ki ouvri pou piblik la pandan sezon 

prentan ki sot pase a, zòn lan ofri yon yon gwo gam aktivite anplennè. 

 

Machin ka rantre sou Cornell Road la sou tè vwazen ki nan sèvitid yo ak sou Boots rive  Cornell Road sou 

tè pwoteje forè yo. Machin ak kamyon ka woule sou Cornell Road apati fen Woods Road la rive nan yon 

baryè sou Boots la ki rive Cornell Road. Yon pakin nan kote a pèmèt yo rive nan Deer Pond. 

 

Ramè kapab pote sou do yo kano ak kayak yo sou ka mil soti nan paking la rive nan Deer Pond. Yo ka annapre 

rame atravè Deer Pond nan debakadè pou yon demi-mil pòtaj kayak ak kano nan yon sit sou Third Lake. 

Ramè ka vwayaje sou dlo pou esplore First, Second, Fourth, Fifth ak Seventh Lakes nan Essex Chain lan.  

 

Pibik la ka sèlman rete sou tè yo pou aktivite pandan lajounen nan kad plan pwovizwa a; kanpin lanwit 

entèdi pou kounye a. Anbakadè amotè ak idravyon pa otorize sou nenpòt dlo pandan pryòd pwovizwa a. 

 

Afich pral dirije piblik la nan wout ouvri yo ak pakin yo, epi gen baryè ki enstale sou wout sou kote yo 

pou dirije machin sou pasèl tè Essex Chain Lakes la epi anpeche yo rantre nan tè vwazen ki nan sèvitid. 

Anplis, kyòs yo pral bay kat, regleman zòn lan ak enfòmasyon sou privilèj lokatè yo. 

 

Alòske lokatè sou tè sa yo pa gen itilizasyon pou yo sèl sou nouvo tè ki ouvri yo, yo pral toujou gen dwa 

lokasyon yo ki bay yo aksè pou machin piblik la pa genyen limenm. Anplis, yap toujou genyen yon ak tè 

pou itilizasyon pa yo sèlman toutotou enstalasyon kan yo. Lokatè yo ka tou kontinye rantre ak soti nan 

kan ki lwe yo, tankou motonèj nan sezon ivè, ATV pandan sezon  labou, ak machin ak kamyon pou rès 

ane a Lokatè yo otorize itilize ATV sou wout aksè yo idantifye yo pandan sezon chas la. season. 

 

Anplis, lokatè pral otorize itilize bato motè 10 chevo oubyen pi piti sou 2yèm jiska 6yèm Essex Chain 

Lakes yo, Jackson Pond ak seksyon Blackwell Stillwater Hudson River a depi epòk glas kòmanse fonn jiska 

30 jen epi apati premye oktòb jiska fen gwo sezon chas ak fizi a. Yo pral otorize tou pou yo itiize motè 

elektrik sou dlo sa yo ant 30 jen ak premye oktòb. 

 

Ou kapab jwenn lòt enfòmasyon sou opòtinite lwazi sou teren konsèvasyon forè sa yo ak teren forè 

fonksyonèl sa yo ak sou lòt ki toupre yo nan paj sitwèb Enfòmasyon sou Santye DEC Eastern Adirondacks 

nan http://www.dec.ny.gov/outdoor/9199.html. 

